
mai mala gaynepan

pitemawaR mai iku mukalamaz maynep, pataz melaziw ti tu Rabetin
yau uzusa dukian gawka iku metuRuz, azu tangi siqulin ta ginpanan mai
mala gaynepan ku. azu deddan ’nnay mai iku mepilay, mai tu gqalabutan ay
satagsian, padames mai ti mala gaynepan ku, Ragana, tamaikuan
galaydawan ay nani gaynepan.

kasianeman ku pama yau ussiq tasaw deddan na bulan, menunu ya
hibangan, temanan tina ku sa kalingku, aiku seRay tina ku ezan ti imi
simsanu, hibangan na deddan nnay zaqis pa iku tu semuRap ay gasuling
temanan sa kalingku, ta ngayaw na hibangan deddan, azu iku tu pitemawaR
mai tu niana qgapilayan, mai iku matazay tu gataRawan na uRu ay lanas,
melilizaq inengat ti anem ku temanan, maseq tu leppaw mewazing ti iku tu
Ribang gatiwan sa kalingku, sangian ku ti duki qumni gasuwatan, gangid
suRap masuwat zagqis tu gitun, ta gaRabi ngid iku kalamaz maynep uwalu
dukian maynep ti iku, wanayka pawRat iku ngid gaynep mai mala gaynepan
ku, temuzus tu Rabtin yau uzusa dukian, gasukaw senazau zin na anem Kku,
nazau pasi gatangzasan galaziw ti nigaynepan ku, uman ti Rasa tu tasu ay

paya na gasulung, pasi mai ti tu gadeddan, samangsa ti tu hibangan ku gaya.

tuRuz na, masuwat iku undu, maska tu gapilay pa ita tu kiya zin ku,
geman ti iku tu kiakiya gaganan, mai pa sebian mala pa gaynepan ku, mala
iku tu pitemawaR temayta ti tu sudad 'nay metuRuz ti iku, maska iku pasi
gaynep ti iku, wanayka manna semani, pitemawaR temayta ti iku tu sudad
zau metuRuz ti iku, tangi gaRabi temayta iku tu dudad zau padames nengi
waway ku, temuzus tu taRbabi ulima dukian siqulin ta ginpanan mai tu
gaynepan, kasianem iku gangi ma masuwat, mezaqis ti iku tu gitun matiw sa
tegezan na gasuling. matiw iku ta tegezan na gasuling ta pabaliwan tu
sataRbabian ay tiyam meRasa tu sataRbabian, temawik tawki na pabaliwan
tu sataRbabian ay timaikuan, semuRap isu! pameng ma iku metawa, mai iku
semanu tu ussa iku semuRap, macgezag ay nani mai mala gaynepan ku, pasi
tenes ti iku mai temanan sa kalingku temayta tu bai ku, sizengue ti iku tu ta
ngayaw na leppaw na bai ku ay bugan na lazing seRay maqelazing simgena

ay zukatan na sezang taRbabi.

genalemesan seRay neRasian

yau ussig pabunay tu anem na lazat ay sikawman, naquni ta malemes
ganinanan ma tu ta tuRu na nengi uu gemuni, azu tuRuz na ngid ita tu
ganengi neRasian, magezaqg genalemes ta nisiangatu ta gawka, wanayka
yauzuma dadusa genalemesan mai azu tu kenasianem ta genanengi na,
yauzuma melisaw meniz. ta pasawan na genabinusan, ussa wanma temagsi,
yaupama kelawkaway, simsugasan tu ’daq azu masawa, mai ita kasianem tu
mai tu niana ‘nay, sasetaR sumking, sasetaR sasekingan, sasetaR qameRung
duki sumking, mezukat ya tinsu suppaRan ta ti malemes patagsian zau uu
gemuni. yau patagsian semanu gaya, malemes aizipna manna mai nengi
niseking na. tazian suppaRan ta ti, naquni ta malemes tuRuz na
ganaqguni. ngid tu ganengi neRasian, qawman padames ita tu ’"daq malemes
gawka, wanayka mai ta tumgez malemes, nazau gawka magezaga ay. ussa
gangid ti seking gawka malemes temayta tu sudad, nayau gawman gasuqgas
isu tu ’dagq.

ta tagsian ay sekingan taytan ta mai ma tu niana, ta tagsian ay sekingan
suppaRan ta tanian ganinanan, azu ta kelawkawayan, ussa wanma malemes

ganengi ti, manmu pagangi tu nisanu na nituluz na tawki tu lanas, gawma

maken suppaRan ta niana ya ganinanan galemesan, azu suppaRan su tu
tanian ganalisaw su ganinanan gaya, tanian ita melisaw padames ita tu
nagunian ta muman, pasi niz melisaw mesukaw nisiangatuan, mai ita
bugaRes muman tu waway ta kelawkaway. qaRasi ganengi pa tu nitagsian
nikelawkawayan, Raynguan ta niana ganinanan gapadamesan, mai mawman
waway su tu galemesan, yau lazat ngid paqsuppaR timaisu tu naqunian pasi
genengi! mai sazemaken waway su kenasianem su, pawRat anem su

tu kenasianem, muwaza ti nisamangsan tu deddan seRay uRat, magezi ta
siangatuan naqunian ta pasaya gawman pagangian kasianem ganengi
neRasian, ganinanan ma tu muwaza genasuppaRan seRay ganalemesan, azu
mesukaw tazusa su, maw ganengi nipalupunan tu lanas, liwaliw mai
meRasi. Ragana, ngid tu ganengi tu nitagsian nikelawkawayan, padames ka
malemes kasianem tu maqgezaq ay naqunian ta siangatu, pasi magezaq ya
nigalemesan, gawman padames nengi penalupunan neRasian tu nitagsian

nikelawkawayan.

